
Bosna i Hercegovina
Federacija Bosne i Hercegovine

KANTON SREDIŠNJA BOSNA/SREDNJOBOSANSKI KANTON

KANTONALNI SUD NOVI TRAVNIK

Broj: K-34/05

Novi Travnik, 29.03.2006. godine

                                U IME FEDERACIJE BOSNE I HERCEGOVINE!


Kantonalni sud Novi Travnik, u vijeću sastavljenom od sudaca: Slavko Marić – predsjednik vijeća, te Senad Begović  i Jasna Šatara – članovi vijeća, uz sudjelovanje zapisničara Bose Zlatunić, u kaznenom predmetu protiv optuženika Asmira Kasuma, zbog kaznenog djela «ubojstvo», u pokušaju, iz čl. 166. st. 1. KZ F BiH u svezi sa čl. 28. istog zakona, nakon održanog glavnog pretresa koji je bio javan dana 27.03.2005. godine i na kojem su nazočni bili optuženik i njegov branitelj advokat Bekir Ferizović iz Travnika, te u nazočnosti kantonalne tužiteljica Kantonalnog tužiteljstva Travnik Jasne Šimunović, nakon obavljenog vijećanja i glasanja dana 29.03.2006.godine donio je i javno objavio  slijedeću:

                                                         P R E S U D U

Optuženik:  
                   ASMIR KASUM, sin Sulje i majke Hatiđe rođ. Mehanović, rođen    03.10.1984. godine u mjestu Opara, općina Novi Travnik, nastanjen u mjestu rođenja, pismen, završio osnovnu školu, NK radnik, Bošnjak, državljanin BiH, vojsku služio 2005. godine u Travniku, vodi se u evidenciji VO Novi Travnik, jako lošeg imovnog stanja, do sada neosuđivan,  
                                                           K R I V     J E
što je:

          Dana 26.08.2004. godine, oko 23,30 sati, u mjestu Opara – općina Novi Travnik, ispred Omladinskog doma pokušao lišiti života Nedima Kasuma tako što mu je prišao za vrijeme svađe između Ešrefa Šepera i Alije Kasuma i ubo ga oštricom noža /čakijom/ u predjelu lijevog prsnog koša, nanijevši mu teške tjelesne ozljede opasne po život u vidu ubodne rane u području lijevog prsišta s prodorom u plućnu ovojnicu, obilno krvarenje u području lijeve plućne ovojnice i šok od iskrvarenosti – hemoragični šok, nakon čega se udaljio sa lica mjesta,


dakle, drugog pokušao lišiti života,


čime je počinio kazneno djelo „ubojstvo“, u pokušaju, iz čl. 166. st. 1. KZ F BiH u svezi sa čl. 28. istog zakona,


pa ga sud, primjenom ranije navedene zakonske odredbe, te uz primjenu odredbi iz čl. 42., čl. 43., čl. 49. st. 1., čl. 50. i čl. 51. st. 1. točka b/ KZ F BiH, kao i  uz primjenu odredbe čl. 300. ZKP-a F BiH,

                                                     O S U Đ U J E

                       na kaznu zatvora u trajanju od jedne /1/ godine. 

Primjenom odredbe čl. 58. st. 1. KZ F BiH optuženiku se u izrečenu kaznu uračunava vrijeme za koje je bio lišen slobode i to vremenski period od 6,10 sati do 13,30 sati dana 27.08.2004. godine.


Optuženik se primjenom odredbe čl. 202. st. 4. ZKP-a F BiH oslobađa od dužnosti plaćanja troškova kaznenog postupka iz čl. 192. st. 2. točka a/ do h/ ranije navedenog zakona, pa se istovremeno obvezuje na plaćanje troškova po osnovu sudskog paušala u iznosu od 50,00 KM koji iznos je dužan izmiriti u roku od 15 dana po pravomoćnosti presude.

Zapisničar                                                                       Predsjednik vijeća-sudac
Bosa Zlatunić                                                                             Slavko Marić

